ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ  ՓԵՏՐՎԱՐԻ 17-Ի N 194-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա ոլորտի կամ խնդրի սահմանումը, առկա իրավիճակը, անհրաժեշտությունը.

[bookmark: _GoBack]ՀՀ վարչապետի 2018 թվականի հունիսի 11-ի N740-Լ որոշմամբ հաստատված Արտակարգ իրավիճակների նախարարության կանոնադրության համաձայն Փրկարար ծառայությունը հանդիսանում է նախարարությանը ենթակա մարմին: 2005 թվականի  փետրվարի 17-ի «Հայաստանի Հանրապետության պետական մարմինների ծառայողական ավտոմեքենաների հատկացման, շահագործման և սպասարկման մասին» N 194-Ն որոշման N2 հավելվածի 19-րդ կետն առնչվում է միայն Փրկարար ծառայությանը, ուստի սույն որոշման նախագծում փոփոխություններ և լրացումներ կատարելու անհրաժեշտությունը պայմանավորված է որոշման մեջ նոր կետ լրացնելով, որի նպատակն է Փրկարար ծառայությունից առանձնացնել այն ծառայողական ավտոմեքենաների քանակը, որոնք շահագործվում են Արտակարգ իրավիճակների նախարարության կողմից: Որոշման 19-րդ կետով սահմանված 499 ծառայողական ավտոմեքենաներից 28 ծառայողական ավտոմեքենաներն Արտակարգ իրավիճակների նախարարության համար ձևակերպվում են նոր 18.1 կետով, իսկ 19-րդ կետում սահմանված 499 թիվը փոխարնվում է 471-ով:
Հարկ  է նշել, որ սույն որոշման ընդունմամբ նոր ծառայողական ավտոմեքենաների պահանջ չի առաջանալու, քանի որ Արտակարգ իրավիճակների նախարարության համակարգում արդեն իսկ առկա ավտոմեքենաներն են բաշխվելու, որոնցից մի քանիսը շահագործվելու են նաև նորաստեղծ Պետական ռեզերվների գրասենյակի կողմից:
2. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Արտակարգ իրավիճակների նախարարության կողմից:
3. Կարգավորման նպատակները, ակնկալվող արդյունքը
Սույն նախագծի ընդունման դեպքում ակնկալվող արդյունքում կհստակեցվի  Արտակարգ իրավիճակների նախարարության կողմից շահագործվող ծառայողական ավտոմեքենաների քանակը:
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Սույն նախագծի ընդունումը բխում է Հայաստանի ռազմավարակուն 2050-ի 2-րդ գործողության (Պաշտպանված Հայաստան) 2․4 կետից (Բնածին, տեխնածին և մարդածին աղետներին դիմակայելու բարձր պատրաստվածություն) ։
5. Սույն որոշման ընդունման կապակցությամբ Հայաստանի Հանրապետության գործող իրավական ակտերում փոփոխություններ և/կամ լրացումներ կատարելու, ինչպես նաև նոր իրավական ակտերի ընդունման անհրաժեշտություն չի առաջանում:
6․ Սույն որոշման ընդունման դեպքում պետական բյուջեում ծախսերի և եկամուտների էական ավելացում կամ նվազեցում չի առաջանում:




